
AHUK Ba VDKTUMOUI-UKTUCOAUI paHAAp

Yashil energetika loyihalari, Quyosh, chiqindi, suv loyihalari boshlanmada Kuchaytiriladi,
Xitoy, EU va Saudi fondlari bilan. Ishbilarmon muhit Moliyalashtirish, infratuzilma muammolari
mavjud Bank reformlari, EU-O‘zbek fondlari orqali yaxshilanishi mumkin.

Tavsiya va omillar. Moliyaviy qo‘llab-quvvatlashni kengaytirish — bank kreditlari, grant va
kafillik tizimlari orqali tadbirkorlarga resurs yetkazish. Ragamli va IT gatlam tegizish — IT Park va
digital rivojlanish dasturlarini mintaqalarga kengaytirish. Ekologik barqarorlikni kuchaytirish —
“Yashil strategiya” loyihalariga davlat va xorijiy investitsiyalarni jalb etish. Infratuzilmaga e’tibor
berish — transport, suv, gaz va elektr tarmoqlarini modernizatsiya qilish.

KASBIY TA’LIM TASHKILOTLARIDA O‘QUVCHILARNI AMALIYOTGA
YO‘NALTIRISHNING PEDAGOGIK SHART-SHAROITLARI
Sharipov A.A.

Professional ta’limni rivojlantirish instituti.

Annotatsiya. Mazkur maqolada kasbiy ta’lim tashkilotlarida o ‘quvchilarni amaliyotga yo ‘naltirish jarayonida
zamonaviy pedagogik texnologiyalardan foydalanish, pedagogik shart-sharoitlarni yaratishning ahamiyati yoritilgan.
Tadgiqotda amaliyotga yo ‘naltirishning shakl, metod va vositalari tahlil qilinib, samaradorlikni oshirish bo ‘yicha
ilmiy-amaliy takliflar berilgan.

Sharipov A.A.
Institute for the Development of Professional Education.

Abstract. This article discusses the importance of creating pedagogical conditions for practice-oriented learning
in vocational education institutions through the use of modern pedagogical technologies. The study analyzes forms,
methods, and tools of practice-oriented teaching and provides scientific-practical recommendations for improving
efficiency.

MNPO®ECCHUOHAJIBHBIE OBPA3OBATEJIBHBIE OPTAHU3ALIUU
Hlapumnos A.A.

nedazozuieckue yCio8us, MexHOI0UU.

Kirish. Kasbiy ta’lim tashkilotlarida o‘quvchilarni amaliyotga yo‘naltirish — ta’lim
jarayonida nazariy bilimlarni hayotiy tajriba bilan uyg‘unlashtirish, kasbiy ko‘nikmalarni
shakllantirish va ularni mehnat bozoriga tayyorlash jarayonidir. Ushbu jarayon o‘quvchilarni real
hayot sharoitida ishlashga, mustaqil fikrlash va muammolarini ozlari hal qilishga o‘rgatadi.

Kasbiy ta’lim tashkilotlarida o‘quvchilarni amaliyotga yo‘naltirishning asosiy magqsadi
quyidagilardan iborat - o‘quvchilarning nazariy bilimlarini amaliyot orqali mustahkamlash, ularni
kelajakdagi kasbiy faoliyatga tayyorlash, mehnat bozorida talab yuqori bo‘lgan mutaxassisliklar
bo‘yicha tajriba orttirish, mustaqil fikrlash va muammolarni hal qilish qobiliyatlarini rivojlantirish,
kasbiy kompetensiyalarini, innovatsion va ijodiy yondashuvlarni shakllantirish. Bu jarayon
o‘quvchilarning kasbga bo‘lgan qiziqishini oshirish, ularga mustaqil ishlash va mas’uliyat hissini
singdirish, shuningdek, kelajakdagi ish faoliyatiga tayyorlash uchun muhim ahamiyatga ega [9].

Asosiy qism. Pedagogik tajribalardan ma’lumki, kasbiy ta’lim tashkilotlarida
o‘quvchilarning amaliyotga yo‘naltirilishi — bu o‘quv jarayonida nazariy bilimlar bilan birga ularni
amaliy ko‘nikmalarga aylantirish, real mehnat mubhitiga tayyorlash jarayonidir. Ushbu jarayon
o‘quvchilarning kasbiy mahoratini mustahkamlash, tanlangan soha bo‘yicha mustaqil ish faoliyatini
yurita olishga tayyor bo‘lishini ta’minlashga xizmat qiladi.

O‘quvchilarni amaliyotga yo‘naltirishning
mazmun-mohiyati

I Mazmuni

1- rasm. O‘quvchilarning amaliyotga yonaltirishning
mazmuni va mohiyati

Amaliyotga yo‘naltirishning mohiyati quyidagilarda namoyon bo‘ladi: o‘quvchi shaxsining
kasbiy shakllanishida asosiy o‘rin tutadi; bilimlarni amaliyotga tatbiq etish orqali kasbiy
kompetensiyalarni rivojlantiradi; bozor iqtisodiyoti talablariga javob bera oladigan kadrlar
tayyorlanishini ta’minlaydi; ta’lim va ishlab chiqarish integratsiyasini mustahkamlab, mehnat
bozori bilan uzviy bog‘liglikni yaratadi [10] (1-rasm).

XXI asrda kasbiy ta’lim tizimida o‘quvchilarning amaliy faoliyatga tayyorligi dolzarb
masala sifatida namoyon bo‘lmoqda. Prezidentimiz ta’kidlaganidek, “Yoshlarimizni zamonaviy
kasb-hunarlarni egallashga, ishlab chigarishda faol ishtirok etishga tayyorlash — mamlakatimiz
kelajagini belgilovchi asosiy omillardan biridir”. Shu bois kasbiy ta’lim tashkilotlarida
o‘quvchilarning amaliyotga yo‘naltirilishi pedagogik jarayonning markaziy vazifasiga aylanmoqda.
Amaliyotga yo‘naltirish samaradorligi bir qator shart-sharoitlarning ta’minlanishiga bog‘liq: [2]
pedagogik jarayonni to‘gri tashkil qilish, zamonaviy o ‘quv-laboratoriya jihozlari mavjudligi,
malakali pedagog va ustozlar ishtiroki, ishlab chigarish bilan integratsiya, axborot texnologiyalari
vositalaridan samarali foydalanish va boshgalar. Ushbu maqolada aynan pedagogik shart-sharoitlar
ilmiy nuqtai nazardan tahlil gilinadi.

Zamonaviy pedagogik texnologiyalarning joriy etilishi orqali ushbu yo‘naltirish jarayoni
yanada takomillashadi [11]. Xususan, ragamli axborotlarni qayta ishlash ustasi kabi kasb
yo‘nalishlarida virtual laboratoriyalar, modulli o‘quv dasturlar va interaktiv mashg‘ulotlar orqali
o‘quvchilar real muammolarni hal qilish, analitik va ijodiy fikrlash kabi ko‘nikmalarni amaliy
faoliyatda mustahkamlash imkoniyatiga ega bo‘ladilar.

Tadqiqot ob’ekti va qo‘llanilgan metodlar. Kasbiy ta’lim tashkilotlarida o‘quvchilarni
amaliyotga yo‘naltirish jarayoni mazkur tadqiqotning ob’ckti hisoblanadi. U o‘quvchilarning
kasbiy tayyorgarligini oshirish, nazariy bilimlarni real ishlab chigarish amaliyoti bilan
uyg‘unlashtirish, zamonaviy pedagogik texnologiyalarni qo‘llash orqali ta’lim jarayonining
samaradorligini ta’minlashga qaratilgan.

Tadqiqot predmeti — zamonaviy pedagogik texnologiyalar asosida o‘quvchilarni
amaliyotga yo‘naltirish shakllari, metodlari va vositalari hamda ularning samaradorligini
ta’minlovchi pedagogik shart-sharoitlarni o‘z ichiga oladi.

Tadqiqot jarayonida quyidagi ilmiy-pedagogik metodlardan [5] foydalanildi:
Nazariy metodlar:
< Pedagogik va psixologik adabiyotlarni tahlil qilish;
< Ilmiy-nazariy manbalarni umumlashtirish;
< Pedagogik tajribalarni taqqoslash va tahlil qilish.
Empirik metodlar:
¥ Kuzatish (o‘quvchilarning amaliyot jarayonidagi ishtirokini tahlil qilish);
¥ So‘rovnoma va suhbatlar (o‘quvchi, ustoz va ishlab chiqarish korxonalari mutaxassislari
o‘rtasida);
¥ Tajriba-sinov ishlari (pedagogik shart-sharoitlar asosida tashkil etilgan amaliyot
mashg‘ulotlari samaradorligini tekshirish).
Statistik va matematik metodlar:
+ Tadqiqot natijalarini sonli ko‘rsatkichlar asosida umumlashtirish;
+ Jadval va diagrammalar orqali o‘quvchilarning o‘zgarishini aks ettirish;
+ Samaradorlik ko‘rsatkichlarini hisoblash.

Olingan natijalar va ularning tahlili. Tadqiqot davomida kasbiy ta’lim tashkilotlarida
o‘quvchilarni amaliyotga yo‘naltirish jarayonida zamonaviy pedagogik texnologiyalarni qo‘llash
samaradorligi o‘rganildi. Tajriba-sinov ishlari natijalari shuni ko‘rsatdiki:

O‘quvchilarning bilim_darajasi - tajriba-sinov guruhida nazariy bilimlarni amaliyotga tatbiq
etish ko‘rsatkichlari 20-25% ga yuqoriligi kuzatildi. Bu, asosan, multimedia vositalari, interaktiv
dars metodlari va ishlab chiqarish simulyatsiyalaridan foydalanish hisobiga erishildi.

Amaliy ko‘nikma va malakalar - amaliy mashg‘ulotlarda zamonaviy texnologiyalarni
qo‘llagan guruh o‘quvchilarida quyidagicha o‘sish kuzatildi:

Amaliy ko‘nikma va malakalar

10%

5%

0%
mustaqil ishlash qobilivati  jamoada ishlash malakasi texnik topshiriqlarni bajarish
aniqligi

m O'sishdagi foizi

2- rasm. O‘quvchilarning amaliyotga yonaltirishda amaliy ko ‘nikma va malakalarning
o‘zgarishi

Motivatsiva va qizigish - O‘quvchilarning amaliyot jarayoniga bo‘lgan qiziqishi ham sezilarli
darajada ortdi. So‘rovnoma natijalariga ko‘ra:
> tajriba guruhidagi 82% o‘quvchi amaliy mashg‘ulotlarni “juda foydali” deb baholadi;
> nazorat guruhida esa bu ko‘rsatkich 57% ni tashkil etdi.
Pedagogik shart-sharoitlarning ta’siri - 0‘quv jarayonida:
< raqamli platformalardan (Google Classroom, Moodle, Zoom) foydalanish,
% ishlab chiqarish ustaxonalarida amaliyot mashg‘ulotlarini tashkil etish,
< modulli o‘quv dasturlarini qo‘llash samaradorlikni ta’minlovchi omillar sifatida aniqlandi.
1-jadval.

7
*

Pedagogik shart-sharoitlar tahlili

Amaliyotga yo‘naltirilgan dasturlar | Kasbiy kompetensiyalarni rivojlantiradi

Korxonalar bilan hamkorlik Ishlab chigarish muhitini o‘rganishga yordam beradi
Innovatsion texnologiyalar O‘quvchilarning mustagqil ishlashini rivojlantiradi
Malakali ustozlar Kasbiy mahoratni o‘rgatadi

Olingan natijalar shuni ko‘rsatadiki, o‘quvchilarni amaliyotga yo‘naltirishda zamonaviy
pedagogik texnologiyalardan foydalanish an’anaviy usullarga nisbatan yuqori natija beradi.
Amaliyot mashg‘ulotlari samaradorligini ta’minlash uchun [4]:

= o‘quvchilarning individual qobiliyatlarini hisobga olish;

» nazariy va amaliy mashg‘ulotlar o‘rtasida uzviylikni ta’minlash;

= o‘quvchilarning faol ishtirokini rag‘batlantirish;

= pedagogik texnologiyalarning integratsiyasiga e’tibor qaratish muhim ahamiyat kasb etadi.

Kasbiy ta’limni amaliyotga yo‘naltirish masalasi ko‘plab xorijiy va mahalliy olimlar
tomonidan tadqiq qilingan.

Jumladan, Ilmiy-pedagogik adabiyotlarda “pedagogik sharoit” tushunchasiga ko‘plab ta’riflar
berilgan (I.G.Adishev, N.V.Ippolitova, E.V.Yakovlev va boshqalar). Muayyan faoliyatning
muvaffaqiyatini  ta’minlaydigan  shart-sharoitlarni  aniqlashning turli xil yondashuvlari
N.N.Tulkibaeva tomonidan tavsiflanadi [Ommuoka! UcTOYHNK CCHIJIKH He HaliIeH.].

3-rasm. Amaliyotga yo ‘naltirishda pedagogik shart-sharoitlar o ‘zaro bog ‘ligligi

Shunday qilib, pedagogik shart-sharoitlar majmuasi Kasbiy ta’lim tashkilotlarida
o‘quvchilarni amaliyotga yo‘naltirish orqali kasbiy kompetensiyalarini shakllantirish uchun biz
ishlab chiqiladigan modelning samaradorligini oshirishga qaratilgan. Kasbiy ta’lim tashkilotlarida
o‘quvchilarni amaliyotga yo‘naltirish orqali kasbiy kompetensiyalarini shakllantirish pedagogik
sharoitlar to‘plamini kiritish bilan ta’minlanadi.

Pedagogik shart-sharoitlar o‘quvchilarda tahlil, sintez, umumlashtirish, baholash kabi
funksiyalarni shakllantirishga qaratilgan; kasbiy ta’limda kasbiy tayyorgarlikni chuqur anglash va
o‘quvchilarda egallangan bilimlarni amaliyotda qo‘llash va umumlashtirilgan intellektual
harakatlarni amalga oshirish ko‘nikmalarini shakllantirishga hissa qo‘shishi kerak.

Umumiy ma’noda pedagogik shart-sharoitlarni uchta katta guruhga bo‘lish mumkin:
tashkiliy pedagogik, pedagogik-psixologik, predmetli-didaktik.

1. Tashkiliy-pedagogik. Bunda amaliyot nizomini tahlil qilish, amaliyot nizomi mazmuniga
qo‘shimchalar kiritish, malaka talablarida malakaviy amaliyot bo‘yicha keltirilgan izohlarni
mazmunan to‘ldirish;

2. Pedagogik-psixologik. Bunda o°‘quvchilarni malakaviy amaliyoti jarayonida kasbiy
kompetensiyalarini shakllantirish bo‘yicha o‘z-0°zini kasbiy rivojalnishini ta’minlash, refleksiv
harakatlarni amalga oshirishga tayyorlash va imkoniyatlar berish;

3. Predmetli-didaktik. Bunda o‘quvchilarni kasbiy kompetensiyalarini shakllantirishga
qaratilgan o‘quv-uslubiy, pedagogik dasturiy va topshiriglar tizimini ishlab chiqish, onlay va oflayn
bilim olishga sharoitlar to‘plamini ishlab chiqish.

Bunda o‘quvchilarning kasbiy kompetensiyalarini shakllantirish orqali o‘ziga xos
xususiyatlariga asoslanib, pedagogik shart-sharoitlarini nazariy jihatdan aniqlash mumkin. Ular
quyidagilardan iborat:

e kompetentli yondashuv asosida malakaviy amaliyot jarayonini loyihalash;

¢ malakaviy jarayonida magbul emotsional-psixologik va ijodiy muhit yaratish;

e kompetentli yondashuv asosida amaliyotga yo‘naltirish; ta’lim va ishlab chigarish
integratsiyasini ta’minlash;

e o‘quvchilarga o‘zining asosiy ta’lim komponentlarini erkin tanlash imkoniyatini taqdim etish:
o‘qitishning ma’nosi, sur’ati, shakl va metodlari;

e o‘quvchilarni interfaol rejimda taqdim etiladigan predmet haqidagi ma’lumotlar bilan
ta’minlaydigan yagona axborot muhitini yaratish;

e malakaviy amaliyot jarayonida maxsus o‘quv-metodik ta’minotdan foydalaniladigan yaxlit
o‘quv jarayonini tashkil etishning yagona tizimini yaratish;

e kompetentli yondashuv asosida kasbiy kompetensiyalarni shakllantirishga yo‘naltirilgan
zamonaviy ta’lim texnologiyalarni joriy etish.

Malakaviy amaliyotlar o‘quv jarayonining ajralmas qismi bo‘lib, hozirgi kunda
mamlakatimizdagi barcha kasbiy ta’lim muassasalarida malakaviy va ishlab chigarish amaliyotlari
tasdiqlangan Nizom talablari asosida tashkil etilmoqda.

Malakaviy amaliyotni samarali amalga oshirishni ta’minlaydigan va bo‘lajak
mutaxassislarni kasbiy faoliyatga tayyorgarlik mazmunini belgilaydigan tashkiliy va pedagogik
shart-sharoitlar quyidagilardan iborat:

¢ nostandart kasbiy vaziyatlardan foydalanish va o‘quvchilarning shaxsiy tajribasiga tayanib
muammoli vaziyatlarni hal qilish;
¢ amaliyotning har bir bosqichida olingan o‘quv va kasbiy tajriba o‘quvchilar tomonidan aks
ettirilishini ta’minlash;
¢ malakaviy amaliyot davomida o‘quvchilarni o‘quv-bilish va ilmiy-tadqiqot ishlarida ishtirok
etish orqali ularni kasbiy faoliyatga tayyorlash;
malakaviy amaliyotni o’tashning har bir bosqichi uchun asosiy magsadlarni aniqlash;
o‘quv jarayoni subyektlarining faol o‘zaro hamkorligini ta’minlash;
malakaviy amaliyotni o’tashda uslubiy-didaktik qo‘llab-quvvatlash tizimini yaratish;
malakaviy amaliyotini tashkil etishda algoritmik bosqichlarning uzluksizligini ta’minlash
[13].

Bo‘lajak mutaxassislarni amaliyotga yo‘naltirishda kasbiy kompetensiyalarini shakllantirish
modelini kompetentli yondashuv asosida amalga oshirishning pedagogik shart-sharoitlari turli xil
tadqiqot va amaliy tadbirlar bilan to‘ldirilib modelining ishlashini ta’minladi.

Malakaviy amaliyot jarayonida o‘quvchilarni kasbiy kompetensiyalarini shakllantirish
mustahkamlik, uzluksizlik, integrallik, fanlararo aloqalar, o‘quvchi shaxsining individual
xususiyatlarini hisobga olgan holda amalga oshiriladi. Malakaviy amaliyot jarayonining kasbiy
yo‘nalishini aniqlash bo‘lajak mutaxassislarni kasbiy kompetensiyalarini bosqichma-bosqich
shakllantirishga qaratilgan kompetentli yondashuvni joriy etish, o‘quv-pedagogik o‘zaro ta’sir, shu
jumladan o‘quvchining o‘quv faoliyati, o‘qituvchining pedagogik faoliyati, ularning birgalikdagi
faoliyati, o‘quvchilarning mustagqil faoliyatini tashkil etish orqali aniglandi.

Amaliyotga yo ‘naltirishning pedagogik shart-sharoitlari
Ko‘plab olimlarning ishlari tahliliga ko‘ra, kasbiy ta’limda amaliyotga yo‘naltirish samarali
bo‘lishi uchun quyidagi pedagogik shart-sharoitlar muhim hisoblanadi: [4]
1. O‘quv dasturlarining ishlab chiqarish talablari bilan uyg‘unligi - O‘zbekiston Respublikasi

Prezidentining qaror va farmonlarida ham bu asosiy yo‘nalish sifatida belgilangan.

2. Ta’lim va ishlab chigarish integratsiyasi — korxonalarda amaliyot bazalarini tashkil etish,
dual ta’lim elementlarini joriy etish.

3. Pedagogik texnologiyalarni yangilash — virtual simulyatorlar, elektron ta’lim platformalari,
multimedia resurslaridan foydalanish.

4. O‘qituvchi va ishlab chiqarish ustalarining hamkorligi — nazariy bilimlarni amaliy
mashg‘ulotlarga integratsiya qilish.

5. O‘quvchilarni faol subyekt sifatida jalb etish — loyihaviy ishlar, mustaqil izlanishlar, startap
g‘oyalari orqali amaliyotni mustahkamlash.

Xulosa o‘rnida shuni ta’kidlash joizki, ilmiy manbalar va olib borilgan tadqiqotlar tahlili
shuni ko‘rsatadiki, kasbiy ta’limda o‘quvchilarni amaliyotga yo‘naltirish samaradorligi bevosita
pedagogik shart-sharoitlarni to‘g‘ri tashkil etish, zamonaviy texnologiyalarni joriy etish va ishlab
chiqarish bilan uzviy hamkorlikni yo‘lga qo‘yishga bog‘liqdir. Tadqiqot mavzusini yoritishda
tasniflash, tavsiflash, qiyoslash, kompleks va funksional tahlil usullaridan foydalanilgan.
Olimlarning tadqiqotlariga asosan quyidagi tavsiyalar ishlab chiqildi:

e O‘quvchilarni amaliyotga yo‘naltirish uchun muhit, texnologiya va metodlar uyg‘unligi
zarur;

> & o o

e Amaliy faoliyat samaradorligi nazariya va amaliyot integratsiyasi darajasiga bog‘liq;
e Xalqaro tajriba shuni ko‘rsatadiki, ish joyida ta’lim, dual tizim, tajriba asosida o‘qitish eng
samarali usullar hisoblanadi.

